
«Татарстан Республикасы закон актларының аерым нигезләмәләренең 
үз көчләрен югалтуларын тану турында» 
Татарстан Республикасы закон проектына
АҢЛАТМА

«Татарстан Республикасы закон актларының аерым нигезләмәләренең үз көчләрен югалтуларын тану турында» Татарстан Республикасы закон проекты Татарстан Республикасы законнарының аерым нигезләмәләрен Россия Федерациясе бюджет законнарына туры китерү максатыннан эшләнгән.  
Россия Федерациясе Бюджет кодексында Россия Федерациясе субъектының дәүләт хакимияте органнары һәм җирле үзидарә органнары Россия Федерациясе субъектларының дәүләт учреждениеләре хезмәткәрләренә һәм муниципаль учреждениеләр хезмәткәрләренә хезмәт өчен түләү күләмен һәм шартларын кодекс белән билгеләнгән таләпләрне саклап, мөстәкыйль рәвештә билгелиләр диелгән (85, 86 статьялар).
Бу вакытта гамәлгә куючының Россия Федерациясе субъекты тарафыннан булдырылган дәүләт учреждениесенә, муниципаль берәмлек тарафыннан булдырылган муниципаль учреждениегә мөнәсәбәттәге функцияләре һәм вәкаләтләре Россия Федерациясе субъектының башкарма хакимиятенең вәкаләтле органы, җирле үзидарә органы тарфыннан гамәлгә ашырыла («Коммерцияле булмаган оешмалар турында» 1996 елның 12 гыйнварындагы 7-ФЗ номерлы Федераль законның 91 статьясы).
[bookmark: _GoBack]Күрсәтелгән вәкаләтләрне, Россия Федерациясе Президентының «Дәүләт социаль сәясәтен гамәлгә ашыру чаралары турында» 2012 елның 7 маендагы 597 номерлы Указын үтәү максатыннан, Татарстан Республикасы Министрлар Кабинеты тарафыннан Татарстан Республикасы карамагындагы мәдәният, сәнгать һәм кинематография дәүләт учреждениеләре, дәүләт китапханәләре  хезмәткәрләренә хезмәт хакын түләү тәртибе, компенсация һәм стимуллау характерындагы түләүләр күләме һәм шартлары расланган. 
Әлеге хезмәт мөнәсәбәтләре бюджет законнарын хокукый җайга салу предметы булып торганлыктан (Татарстан Республикасы Бюджет кодексының
23 һәм 231 статьялары), закон проекты тарафыннан «Мәдәният турында» 1998 елның 3 июлендәге 1705 номерлы Татарстан Республикасы Законының 281 статьясының икенче – дүртенче өлешләрен, «Китапханәләр һәм китапханә эше турында»
1998 елның 21 октябрендәге 1818 номерлы Татарстан Республикасы Законының
26 статьясының өченче – бишенче өлешләрен үз көчләрен югалткан дип тану күздә тотыла.
